
ᐁ ᐊᑎ ᓂᐢᑐ ᑭᓯᑳᐠ ᒫᑲ ᑭ ᐃᐧᑭᑐᓈᓂᐊᐧᐣ ᑫᓇ ᑲᓬᐊᓬᐃᕽ; ᒋᓴᐢ ᒫᑲ
ᐅᑳᐃᐧᔭ ᐁᑯᑕ ᑭ ᐊᔮᔨᐊᐧ: ᐁᑯᓯ ᒋᓴᐢ ᐃᐧᐢᑕ ᑭ ᓇᑐᒫᐤ, ᐊᓯᒋ ᐅ
ᑭᐢᑭᓄᐦᐊᒪᐋᐧᑲᓇ ᐃᐧᑭᑐᐃᐧᓂᕽ. 



ᐃᐢᐱ ᒫᑲ ᓂᔪᑌᐸᔨᔨᐠ ᓱᒥᓈᐳ, ᒋᓴᐢ ᐅᑳᐃᐧᔭ ᐅᒥᓯ ᑭ ᐃᑎᐠ, ᓇᒪᐃᐧᔭ
ᐊᔮᐊᐧᐠ ᓱᒥᓈᐳ. ᐅᑳᐃᐧᔭ ᐅᒥᓯ ᐃᑌᔨᐊᐧ ᐊᑐᐢᑫᔮᑲᓇ, ᐱᑯ ᑫᑲᐧᐩ ᑫ
ᐃᑎᑯᐁᐧᑫᐧ, ᐃᑐᑕᒧᐠ. 



ᒋᓴᐢ ᒫᑲ ᐅᒥᓯ ᐃᑌᐤ, ᓴᑲᐢᑭᓀᐸᑖᐠ ᓂᐱ ᐊᓯᐊᐧᒋᑲᓇ
ᓂᐱ ᐅᐦᒋ. ᑭ ᑖᑎᐸᐢᑭᓀᐸᑖᐊᐧᐠ ᒫᑲ. ᐅᒥᓯ ᒫᑲ ᐃᑌᐤ, 
ᓯᑭᓇᒧᐠ ᐁᑲᐧ, ᐃᑐᑕᑕᒫᕽ ᒫᑲ ᐃᐧᑯᑫᐃᐧᑭᒫᐤ. ᑭ
ᐃᑐᐦᑕᑕᒪᐁᐧᐊᐧᐠ ᒫᑲ. 



ᐃᐢᐱ ᒫᑲ ᐃᐧᑯᑫᐃᐧᑭᒫᐤ ᑳ ᑯᒋᐢᑕᕽ ᓂᐱ ᑳ ᑭ ᓱᒥᓈᐳᐃᐧᑖᕽ, ᓇᒪᐃᐧᔭ ᒫᑲ
ᑭᐢᑫᔨᑕᒼ ᑕᓂᑌ ᑳ ᐅᒋᐸᔨᔨᐠ; (ᒫᑲ ᐊᑐᐢᑫᔮᑲᓇᐠ ᑳ ᑭ ᓯᑭᓇᑭᐠ ᑭ
ᑭᐢᑫᔨᑕᒪᐧᐠ;) ᐊᓇ
ᒫᑲ ᐃᐧᑯᑫᐃᐧᑭᒫᐤ ᑭ ᓇᑐᒣᐤ
ᐅᐃᐧᑭᑐᐊᐧ, ᐅᒥᓯ ᒫᑲ ᐃᑌᐤ, 
ᑳ ᐃᑕᓯᐟ ᐊᔨᓯᔨᓂᐤ ᓂᑳᐣ
ᒫᓇ ᐸᑭᑎᓇᒼ ᑳ ᒥᐋᐧ



ᓯᓂᔨᐠ ᓱᒥᓈᐳ, ᐃᐢᐱ ᒫᑲ ᐊᔨᓯᔨᓂᐊᐧᐠ ᑳ ᒥᔪ ᒥᓂᑫᐧᑖᐧᐃᐧ, ᐁᑲᐧ ᐁᑳ
ᓈᐢᐱᐨ ᑳ ᒥᐋᐧᓯᐠ; ᒫᑲ ᑭᔭ ᑭ ᑭ ᑲᓇᐁᐧᔨᑌᐣ ᑳ
ᒥᐋᐧᓯᐠ ᓱᒥᓈᐳ ᐱᔨᐢ ᐊᓄᐦᐨ. 



ᐁᐊᐧᑯ ᐅᒪ ᓂᐢᑕᒼ ᐁ ᑭᐢᑭᓇᐋᐧᒋ ᐋᐧᐸᐦᑕᐦᐃᐁᐧᐟ ᑭ ᐃᑐᑕᒼ ᒋᓴᐢ ᑫᓇ
ᑲᓬᐊᓬᐃᕽ, ᐁ ᑭ ᓄᑯᑖᐟ ᐅ
ᑭᐢᑌᔨᑖᑯᓯᐃᐧᐣ; ᐅ ᑭᐢᑭ
ᓄᐦᐊᒪᐋᐧᑲᓇ ᒫᑲ ᑭ ᑖᐯᐧᔦᔨᒥᐠ.



ᐃᐢᐱ ᒫᑲ ᒋᓴᐢ ᑳ ᐱᐦᑐᑫᐟ ᐱᑕᕒᐊ ᐅ ᐋᐧᐢᑳᐦᐃᑲᓂᔨᕽ, ᑭ ᐋᐧᐸᒣᐤ
ᐅ ᓯᑯᓯᔨᐊᐧ ᐁ ᐱᒥᓯᓂᔨᐟ, ᐁ ᑭᓯᓱᐋᐧᐢᐱᓀᔨᐟ. 



ᐁᑯᓯ ᒫᑲ ᑭ ᓵᒥᓇᒣᐧᐤ ᐅᒋᒋᔨᐤ, ᐁᑯᓯ ᒫᑲ ᑭᓯᓱᐋᐧᐢᐱᓀᐃᐧᐣ ᑭ
ᓇᑲᑎᑯᔨᐊᐧ; ᑭ ᐊᐧᓂᐢᑳᔨᐊᐧ ᒫᑲ, ᒥᓇ ᐁ ᑭ ᐸᒥᐢᑖᑯᐟ.



ᐃᐢᐱ ᒫᑲ ᐁᑎ ᐅᑖᑯᓯᐠ, ᓵᓴᐩ ᐁ ᑭ ᐸᐦᑭᓯᒧᐠ, ᑭ ᐯᑕᒪᐁᐧᐊᐧᐠ ᑲᐦᑭᔭᐤ ᑳ
ᐋᑯᓯᔨᐟ ᒥᓇ ᑳ ᐃᐧᔭᐃᐧᐢᑳᑯᔨᐟ ᒪᒋ ᐊᐦᒑᐦᑲᐧ. 
ᑲᐦᑭᔭᐤ ᒫᑲ ᐅᑌᓈᕽ ᑳ ᐊᔮᒋᐠ ᑭ
ᒫᐊᐧᒋᐃᑐᐊᐧᐠ ᐃᐢᑳᐧᑌᒥᕽ . . .



. . . ᑭ ᐃᔨᓂᑲᐦᐁᐤ ᒫᑲ ᒥᐦᒉᐟ ᑳ ᐋᑯᓯᔨᐟ ᓇᓈᑐᕽ ᐁ ᐃᑖᐢᐱᓀᔨᐟ, ᒥᓇ
ᒥᐦᒉᐟ ᒪᒋ ᐊᐦᒑᐦᑲᐧ ᑭ ᐊᐧᔭᐃᐧᐁᐧᐱᓀᐤ, ᓇᒪᐃᐧᔭ ᒫᑲ ᑭ ᐃᔨᓇᒪᐁᐧᐤ ᒪᒋ
ᐊᐦᒑᐦᑲᐧ ᑭᑕ ᐊᔭᒥᔨᐟ ᒋᑫᒫ ᑭ ᑭᐢᑫᔨᒥᐠ.



ᐁᑯᓯ ᑲᐦᑭᔭᐤ ᑳ ᐅᓴᒣᔭᑎᔨᐟ ᐊᔨᓯᔨᓂᐊᐧ ᑭ ᑲᑫᐧ ᓵᒥᓂᐠ: ᒋᑫᒫ ᒪᐢᑲᐃᐧᓯᐃᐧᐣ
ᑭ ᐅᐦᒋᐸᔨᔨᐤ, ᑲᐦᑭᔭᐤ ᒫᑲ ᑭ ᐃᔨᓂᑲᐃᑲᐧᐠ.



ᑭ ᐯ ᐃᑐᐦᑌᐊᐧᐠ ᒫᑲ ᐁ ᐯᓯᐋᐧᒋᐠ ᓈᐯᐊᐧ ᐁ ᓂᐳᐋᐧᐢᐱᓀᔨᐟ ᓀᐅ ᐁ
ᐱᒥᐃᐧᔨᑯᐟ. 



ᐁᑳ ᒫᑲ ᑭᓯᐋᐧᐠ ᐁ ᑭ ᐯ ᓈᑖᒋᐠ ᐁ ᐃᓯ
ᐅᓵᒣᔭᑎᐃᐧᐦᐟ, ᑭ ᑕᐃᐧᓇᒪᐧᐠ ᐊᐸᑳᐧᐣ ᐃᑕ ᐁ
ᐊᔮᔨᐟ: ᐃᐢᐱ ᒫᑲ ᑳ ᐱᑯᓇᑭᐠ ᑭ
ᐸᑭᑎᓇᒪᐧᐠ ᓂᐯᐃᐧᐣ ᐃᑕ
ᐅᓂᐳᐋᐢᐱᓀᐊᐧ
ᐁ ᐱᒥᓯᓂᔨᐟ. 



ᒋᓴᐢ ᒫᑲ ᐁ ᐋᐧᐸᐦᑕᒫᐧᐟ ᐅ ᑖᐯᐧᑕᒧᐃᐧᓂᔨᐤ ᑭ ᐃᑌᐤ
ᐅᓂᐳᐋᐢᐱᓀᐊᐧ, ᓂᑯᓭ, 
ᑭ ᐳᓀᔨᑕᒫᑲᐃᐧᐣ ᑭ
ᒪᒋᐃᑎᐃᐧᓇ. ᐊᐧᓂᐢᑳ, 
ᑭᐟ ᐃᑎᐣ, ᐅᑎᓇ
ᑭ ᓂᐯᐃᐧᐣ ᑭ
ᐋᐧᐢᑳᐦᐃᑲᓂᕽ ᐃᓯ ᑭᐁᐧ. 



ᐃᐢᐱ ᒫᑲ ᑳ ᐳᓯᐟ ᐅᓯᕽ, ᐅ ᑭᐢᑭᓄᐦᐊᒪᐋᐧᑲᓇ ᑭ ᐱᒥᑎᓴᐦᐅᐠ. ᒋᐢᐟ ᒫᑲ, 
ᐁᑯᑕ ᑭ ᐸᑭᒋᒪᑲᐣ ᐁ ᒥᐢᑕᐦᐃ
ᔪᑎᕽ ᓵᑲᐦᐃᑲᓂᕽ, ᐁ ᑭ ᐹᐳᓯᐸᔨᐠ
ᓂᐱ ᐅᓯᕽ ᐁ ᑭ ᐃᐢᐱᒋ
ᒪᒪᑳᐊᕽ; ᒫᑲ ᐃᐧᔭ ᑭ ᓂᐹᐤ. 



ᐅᒥᓯ ᒫᑲ ᐃᑌᐤ, ᑖᓀᑭ ᐅᒪ ᑳ ᐅᐦᒋ ᑯᐢᑖᒋᔦᐠ, ᐅ ᑭᔭᐋᐧᐤ ᑳ ᐊᐱᓵᓯᐠ ᑭ
ᑖᐯᐧᔦᔨᑕᒧᐃᐧᓂᐋᐧᐤ? ᐁᑯᓯ ᒫᑲ ᑭ ᐊᐧᓂᐢᑳᐤ, ᐁ ᑭ ᑭᑐᑕᕽ ᔪᑎᐣ ᒥᓇ
ᓵᑲᐦᐃᑲᐣ; ᐁᑯᓯ ᒫᑲ ᑭ ᑭᐦᒋ ᐊᔮᐧᐢᑎᐣ. ᒫᑲ ᐊᓂᑭ ᐊᔨᓯᔨᓂᐊᐧᐠ ᑭ
ᒫᒪᐢᑳᑕᒪᐧᐠ, ᐅᒥᓯ ᐁ ᐃᑌᐧᒋᐠ, 
ᑫᑯᑳᓂ ᐊᔨᓯᔨᓂᐤ ᐃᐧᔭ ᐊᐊᐧ, 
ᐊᐳᒋᑲ ᐊᐧᐋᐧᐨ ᔪᑎᓇᐧ
ᒥᓇ ᓵᑲᐦᐃᑲᐣ
ᑳ ᓇᓇᐦᐃᐦᑖᑯᐟ!

ᐃᐧᔭ ᑭᓭᒪᓂᑐ ᐁᐢᐱᒋ ᓵᑭᐦᑖᐟ ᐊᐢᑭ, ᑭ ᒣᑭᐤ ᐅ
ᐯᔭᑯ ᑯᓯᓵᓇ, ᐱᑯ ᐊᐃᐧᔭᐠ ᐁ ᑖᐯᐧᔦᔨᒫᐟ ᐁᑳ

ᑭᑕ ᓂᓯᐊᐧᓈᑎᓯᐟ, ᒫᑲ ᑭᑕ ᐊᔮᐟ
ᑳᑭᑫ ᐱᒫᑎᓯᐃᐧᐣ. 



ᕒᐅᒪᓇ 3:23 ᑲᐦᑭᔭᐤ ᒫᑲ ᐊᐃᐧᔭᐠ ᑭ ᐊᐧᓂᑐᑕᒼ, ᒥᓇ ᓄᑌᐸᔨᐤ ᐅ
ᑭᐢᑌᔨᑖᑯᓯᐃᐧᐣ ᑭᓭᒪᓂᑐ; 

ᕒᐅᒪᓇ 6:23 ᒋᑫᒫ ᐁ ᐃᓯ ᑭᐢᐱᓇᒋᑫᒪᑲᕽ ᒪᒋᐃᑎᐃᐧᐣ ᐁᐊᐧᑯ ᓂᐳᐃᐧᐣ; ᒫᑲ
ᐅ ᒧᐦᒋ ᒣᑭᐃᐧᐣ ᑭᓭᒪᓂᑐ ᐁᐊᐧᑯ ᑳᑭᑫ ᐱᒫᑎᓯᐃᐧᐣ ᙭ ᒋᓴᐢ ᑳ ᑎᐯᔨᒥᑯᔭᕽ

ᐅᐦᒋ.

ᐦᐃᐸᕒᐅᐊᐧ 9:27 ᐁᑯᓯ ᒋᑫᒫ ᐁ ᐃᑕᑭᑕᒫᐦᐟ ᐊᔨᓯᔨᓂᐤ ᐯᔭᑳᐧᐤ ᑭᑕ ᓂᐱᐟ
ᐁᑯᓯ ᒣᐧᐢᑕᐢ ᐃᔨᑯᕽ ᑭᑕ ᐊᔮᐠ ᐅᔭᓱᐁᐧᐃᐧᐣ; 

ᐃᐱᓯᔭᓇ 2:8,9 ᒋᑫᒫ ᑭᓭᐋᐧᑎᓯᐃᐧᐣ ᑳ ᑭ ᐅᐦᒋ ᐱᒫᒋᐃᑲᐃᐧᔦᐠ
ᑖᐯᐧᔦᔨᑕᒧᐃᐧᐣ ᐅᐦᒋ; ᐁᐊᐧᑯ ᒫᑲ ᓇᒪᐃᐧᔭ ᑭᔭᐋᐧᐤ ᑫᐦᒋᐋᐧᐠ ᐁ ᐊᔮᔦᐠ: ᐁᐊᐧᑯ

ᐅ ᒣᑭᐃᐧᐣ ᑭᓭᒪᓂᑐ: 

ᓇᒪᐃᐧᔭ ᐊᑐᐢᑫᐃᐧᓇ ᐅᐦᒋ, ᐁᑳ ᐊᐃᐧᔭᐠ ᐊᔨᓯᔨᓂᐤ ᑭᑕ ᑲᑭᒋᒧᐟ. 



ᕒᐅᒪᓇ 10:9,10 ᒋᑫᒫ ᑭᐢᐱᐣ ᐋᒋᒪᒋ ᑭᑐᓂᕽ ᒋᓴᐢ ᐁ ᑎᐯᔨᐦᒋᑫᐟ, ᒥᓇ
ᑖᐯᐧᑕᒪᓂ ᑭᑌᐦᐃᕽ ᑭᓭᒪᓂᑐᐊᐧ ᐁ ᑭ ᐊᐧᓂᐢᑳᓂᑯᐟ ᓂᐳᐃᐧᓂᕽ ᐅᐦᒋ, ᑭ ᑲ

ᐱᒫᒋᐦᐅᐣ: 

ᒋᑫᒫ ᐅᑌᐦᐃᕽ ᐊᔨᓯᔨᓂᐤ ᑖᐯᐧᑕᒼ ᑲᐧᔭᐢᑭᑖᑎᓯᐃᐧᓂᕽ ᐃᓯ; ᒥᓇ ᐅᑐᓂᕽ
ᐅᐦᒋ ᐋᒋᒧ ᐱᒫᒋᐦᐃᐁᐧᐃᐧᓂᕽ ᐃᓯ. 

ᓭᐣᐟ ᒑᐣ 3:16,17 ᐃᐧᔭ ᑭᓭᒪᓂᑐ ᐁᐢᐱᒋ ᓵᑭᐦᑖᐟ ᐊᐢᑭ, ᑭ ᒣᑭᐤ ᐅ ᐯᔭᑯ
ᑯᓯᓵᓇ, ᐱᑯ ᐊᐃᐧᔭᐠ ᐁ ᑖᐯᐧᔦᔨᒫᐟ ᐁᑳ ᑭᑕ ᓂᓯᐊᐧᓈᑎᓯᐟ, ᒫᑲ ᑭᑕ ᐊᔮᐟ

ᑳᑭᑫ ᐱᒫᑎᓯᐃᐧᐣ. 

ᐃᐧᔭ ᑭᓭᒪᓂᑐ ᑭ ᐯ ᐃᓯᑎᓴᐁᐧᐤ ᐅᑯᓯᓴ ᐅᑕ ᐊᐢᑭᕽ ᓇᒪᐃᐧᔭ ᑭᑕ
ᐅᔭᓱᐋᐧᑕᒥᔨᐟ; ᒫᑲ ᐃᐧᔭ ᑭᑕ ᐅᐦᒋ ᐱᒫᑕᓂᔨᐠ ᐊᐢᑭ. 



1 ᓭᐣᐟ ᒑᐣ 5:11-13 ᐁᐊᐧᑯ ᒫᑲ ᐅᒪ ᐋᒋᒧᐃᐧᐣ ᑭᓭᒪᓂᑐ ᐁ ᑭ ᒥᔨᑯᔭᕽ ᑳᑭᑫ
ᐱᒫᑎᓯᐃᐧᐣ, ᐅᒪ ᒫᑲ ᐱᒫᑎᓯᐃᐧᐣ ᑭᑭᐢᑳᑯᔨᐊᐧ ᐅᑯᓯᓴ. 

ᐊᓇ ᑳ ᐊᔮᐋᐧᐟ ᐅᑯᓯᓯᒫᐊᐧ ᐊᔮᐤ ᐱᒫᑎᓯᐃᐧᐣ; ᐊᓇ ᐁᑳ ᑳ ᐊᔮᐋᐧᔨᐟ
ᑭᓭᒪᓂᑐ ᐅᑯᓯᓴ ᓇᒪᐃᐧᔭ ᐊᔮᐤ ᐱᒫᑎᓯᐃᐧᐣ.

ᐁᐊᐧᑯᓂ ᐅᐦᐃ ᑭ ᑭ ᒪᓯᓂᐊᒫᑎᓈᐋᐧᐤ ᑭᑕ ᑭᐢᑫᔨᑕᒣᐠ ᐁ ᐊᔮᔦᐠ ᑳᑭᑫ
ᐱᒫᑎᓯᐃᐧᐣ, ᑭᔭᐋᐧᐤ ᐅᑎ ᑳ ᑖᐯᐧᑕᒫᐧᔦᐠ ᐅ ᐃᐧᔪᐃᐧᐣ ᑭᓭᒪᓂᑐ ᐅᑯᓯᓴ. 



ᓭᐣᐟ ᒫᐟᔪ 8-9; ᓭᐣᐟ ᒫᕒᐠ 1-2, 4; ᓭᐣᐟ ᓬᐅᐠ 4, 8; ᓭᐣᐟ ᒑᐣ 2 

